
و  ئایین������ی  هەلومەرج������ە  بەه������ۆی 
كۆمەڵایەتییەكان������ی كۆمەڵگەی ئێمە، 
هەردوو ڕەگەزی نێر و مێ هەتا دەچنە 
ناو كەژاوەی ژیانی هاوسەریی وەك دوو 
بوونەوەری نامۆ بەیەك مامەڵە لەگەڵدا 
دەكەن، خۆ بوونی پەیوەندی سۆزداری و 
هاوسەرییدا  ژیانی  لەپێش  هاوڕێیەتیش 
لەلایەك  لەقۆناغەكان������ی خوێندن������دا  و 
لێوان  تریشەوە  لەلایەكی  و  س������نووردارە 
لێوە لەنمایش و موجامەلاتی ڕواڵەتی و 
هەندێ جار ناڕاستگۆیی. پرۆگرامەكانی 
خوێندن لەقۆناغە جیاجیاكانی خوێندندا 
ناخاتە  لەكوردستان هیچ ڕۆش������ناییەك 
سەر لایەنی سایكۆلۆژی و فسیۆلۆژی 
مرۆڤ بەجۆرێك یاریدەی هەر ڕەگەزە 
بدات بۆ ناس������ینی ڕەگەزی بەرامبەر، 
كەناڵ������ە جۆراوجۆرەكان������ی ڕاگەیاندنی 
كوردی������ش وەك پێویس������ت گرنگییان بەم 
لایەنە نەداوە، خێزانی كوردیش یان هەر 
قس������ەی نییە لەمب������وارەدا یان كەمترین 
قس������ە و زۆرجاریش زانیاری ناڕاست و 
دروس������ت دەداتە ڕۆڵەكان������ی. هەر بۆیە 
دەبینین ڕێژەیەكی ب������ەرز لەخێزانە تازە 
پێكهاتووەكان دووچاری كێشە و گرفتی 
ئەو  دێ������ن كەدەرئەنجامی  جۆراوج������ۆر 
بۆش������اییەیە لەبواری نەبوونی زانیاری 
دروست و زانستییانە سەبارەت بەلایەنی 
س������ایكۆلۆژی و فس������یۆلۆژی هەردوو 
ڕەگ������ەز. بەر لەدوو س������اڵ س������ەردانی 
س������ەرۆكایەتی دادگای س������لێمانیم كرد 
وتووێژێك������م لەگەڵ چەن������د دادوەرێكی 
بەپرۆژەیەك  سەبارەت  ئەنجامدا  بەڕێزدا 
كەپێش������تر ئام������ادەم كردب������وو دەربارەی 
كردنەوەی خولی ئامادەكردن )شیاندن(ی 
كچان و كوڕان بۆ ژیانی هاوسەرگیری، 
ئەو خولەی پیشنیارم كردبوو پێكهاتبوو 
لەئاشناكردنی كچان و كوڕان بەلایەنەكانی 
سایكۆلۆژی و فسیۆلۆژی و نەخۆشیی 
جەستەییەكان و مافە یاساییەكان و مافە 

ش������ەرعییەكان و مافە كۆمەڵایەتییەكان و 
سایكۆلۆژیای  و  سكپڕی  سایكۆلۆژیای 
منداڵ، تاك������و بتوانرێت لەم ڕێگەیەوە ئەو 
ك������چ و كوڕان������ەی نیازی پێنان������ە ژیانی 
هاوس������ەرگیرییان هەیە چەكدار بكرێن بە 
ئەم  گرنگی  هاوسەرگیریی،  ڕۆشنبیریی 
پرۆژەیە ل������ەوەدا بوو كە نەدەب������وو دادگا 
گرێبەستی هاوس������ەرگیریی ئەنجام بدایە 
بێ پش������تگیری ئەم خولە، بەڵام مەخابن 
پێش������نیارەكە بەنیوەناچڵ پەسەند كرا، واتە 
دادەوەرە بەڕێزەكان بوونی ئەو جۆرە خولەیان 
پێباش بوو ب������ەڵام ئارەزوومەندانە، ئەمەش 
وایكرد پرۆژەكە لەبارچ������وو و چاوی بەم 
واقع������ە كۆمەڵایەتییە تاڵەی كوردس������تان 

هەڵنەهێنا.
لە زۆر وت������اری ترمان������دا جەختمان لەوە 
كردۆتەوە كە پرۆس������ەی هاوس������ەرگیریی 
ل������ە ڕۆژگارێكی وەك ئەم������ڕۆدا و لای 
زۆرین������ەی خێزان������ەكان لە پرۆس������ەیەكی 
بازرگان������ی دەچێت، ب������ڕی ئاڵتون و بڕی 
مارەیی و جۆری شەكراو و هۆڵی ئاهەنگ 
گێڕانەكە و مۆدێلی ژووری نوس������تنەكە و 
كەلوپەلەكان������ی تری ناو م������اڵ، زۆرترین 
پانتایی گفتوگۆكانی نێوانە ماڵی كچ و 
ماڵی داواكار پێكدەهێنن. ئەمە لەكاتێكدا 
تێگەیشتن لە خاڵە هاوبەش و جیاوازییەكانی 
ئەو دوو دنیا جیاوازەی نێوان دوو مرۆڤەكە 
ئەركی لەپێشینەی خودی كچ و كوڕەكەیە 
و فەراهەم كردنی كەش������ێكی گونجاو بۆ 
ئەو دوو مرۆڤە بەمەبەس������تی دیالۆگێكی 
عەقڵانی دوور لە كاریگەری سۆز ئەركی 

لە پێشینەی هەردوو خێزانەكەیە.
بێگومان ب������ۆ كچ و كوڕێك������ی گەنجی 
ئەوروپی یان ڕۆژئاوایی ئەم مەس������ەلەیە 
هیچ گرنگییەكی نابێت، چونكە لەلایەك 
پرۆگرامەكانی خوێندن ئاش������نای كردوون 
بە زۆرێ������ك لەلایەنەكانی ژیانی ڕەگەزی 
بەرامبەر، لەلایەكی ترەوە میدیای بینراو و 
لەمبوارەدا،  خوێندراو قسەی خۆیان هەیە 

هەلومەرجە كۆمەڵایەتییەكەش ئەو كەشەی 
فەراه������ەم كردووە كە دی������واری كۆنكرێتی 
لەنێ������وان دوو ڕەگەزەك������ەدا نەبێت. بەڵام 
بوونی ئەو هۆشیارییە و دروستكردنی ئەو 
پردە بۆ دیالۆگ لانیكەم لەس������ەروبەندی 
پێكهێنان������ی ژیانی هاوس������ەرییدا لەنێوان 
كوڕان و كچاندا پێویس������تە، زۆر س������تەمە 
كوڕێ������ك بچێت������ە ژیانی هاوس������ەرییەوە و 
هیچ زانیارییەكی نەبێت دەربارەی سوڕی 
دەرب������ارەی  مانگان������ەی هاوس������ەرەكەی، 
پێداویس������تییە ڕۆحی و س������ۆزدارییەكانی 
ڕەگەزی مێینە، بێگومان لە ئامادەنەبوونی 
هۆشیاری پێویستدا ڕەنگە كوڕ لەخۆیەوە 
بڕوانێت������ە ڕەگەزی بەرامب������ەر و بەمەش 
دەكەوێتە هەڵەی گ������ەورەوە كە بێ باجدان 
لێیدەرناچێت. ه������ەروەك بۆ كچەكەش وایە 
كاتێك واتێبگات كە ڕەگەزی نێر كۆپییەكە 
لە ڕەگەزی مێینە بەهەمان شێوە دەكەوێتە 

هەڵەی گەورەوە.
ئەوەی مایەی نیگەرانییە لەم ڕۆژگارەی 
هەڵوەشاندنەوەی  ڕێژەی  كۆمەڵگەكەماندا 
خێزان بەتایبەتی خێزانە تازە پێكهاتووەكان 
ڕوو لە زیادبوونە، تەنانەت ئێستا مۆدێلی 
پەیدابووە كە  س������ەیرتریش  كۆمەڵایەت������ی 
گرێبەستی  هەڵوەش������اندنەوەی  لە  بریتییە 
هاوس������ەرگیریی لەقۆناغی دەستگیرانیدا، 
ئەم������ە وێ������ڕای زیادبوون������ی دی������اردەی 
بەئاژاوە و  ناپاكیی هاوس������ەریی، خێزانی 
ناجێگیریش ڕێژەیەكی بەرچاو پێكدەهێنێت 
لەن������او خێزانەكاندا. بۆی������ە دەتوانین بڵێین 
كۆمەڵگەی  كۆمەڵایەت������ی  ئاساییش������ی 
كوردی ناجێگیرە، ئەمەش مەترسی لەسەر 
ئایین������دەی كۆمەڵگەی كوردی دروس������ت 

دەكات.
ئەو گەنجانە یاخود ئەو هەرزەكارانەی لە خەونە 
پەمەییەكانی پەیوەندە ڕۆمانس������ییەكانیاندا 
دەژی������ن، دەبێت ل������ەو خەونانەی������ان ڕابن و 
چیتر خۆیان لە نماییش������كردن و بەس������تنی 
دەمامكی جۆراوجۆر بەدوور بگرن، زۆرێك 

بەر لە هاوسەرگیری

لەپەیوەندی سۆزدارییەوە  لەو كچانەی 
پێدەنێنە ژیانی هاوس������ەرگیریی سكاڵا 
دەكەن كە هاوسەرەكانیان  ئەوە  لەدەست 
هەم������ان ئەو كەس������انە نی������ن كە پێش 
لەگەڵیاندا  ئەنجامدانی هاوسەرگیریی 
بوون، واتە پێشتر كەسانی سۆز بەخش 
و ڕۆمانس������ی و نەرمونی������ان ب������وون، 
بەڵام دوای پرۆس������ەی هاوسەرگیریی 
ڕەفتارەكانی������ان گۆڕاوە و نە س������ۆز و 

خۆشەویستییان وەك جارانە و نە ئەو 
پێدەدەن.  جارانم������ان  گرنگییەی 
ئ������ەم گۆڕانكارییانە  هۆكاری 
ل������ە ڕەفت������اری ك������چ ی������ان 
كوڕەكان������دا دەگەڕێتەوە بۆ 

ئ������ەوەی كە ئ������ەوان بەر 
هاوس������ەرگیریی  ل������ە 
دیالۆگێكی  هی������چ 

لەنێوان  عەقڵانیان 
تەنها  و  نەب������ووە 
كاریگەری  لەژێر 
مامەڵەیان  سۆزدا 

لەگەڵ یەكتر كردووە، 
)چەپاندنی  سەرەكیشییان  پاڵنەری  كە 
سێكس������ی و س������ۆزداری( بووە، بۆیە 
كاتێك دەچنە ژیانی هاوس������ەرگیرییەوە 
ئی������دی دەمامكەكان دادەماڵرێن و ڕووە 
ڕاستەقینەكان دەردەكەون، ئەم حاڵەتەش 
ب������ۆ زۆرێك ل������ەوان دەبێتە ش������ۆكێكی 

دەروونی.
ژیان������ی  كێش������ەكانی  زۆرین������ەی 
هاوس������ەرگیریی لای خێزان������ە ت������ازە 
ب������ۆ  دەگەڕێت������ەوە  پێكهات������ووەكان 
ب������ە  ئاش������نانەبوون  و  نەش������ارەزابوون 
دروست  مامەڵەیەكی  میكانیزمەكانی 
ئەمەش  بەرامبەردا،  ڕەگەزی  لەگەڵ 
تەنها ب������ە ناس������ین و ئاش������نابوون بە 
پێكهاتەی س������ۆزداری و فەس������لەجی 
و س������ایكۆلۆژی ڕەگ������ەزی بەرامبەر 
دەكرێت، كەواتە بەر لە هاوسەرگیریی 
ب������ا خێزانی كچ و كوڕە ه������ەرزەكار و 
گەنجەكانمان، هەروەها خودی كچان و 
كوڕانیش لە خەمی پڕ كردنەوەی ئەو 
كەلێنە مەعریفییانەدا بن زیاتر لەوەی 
ل������ە خەمی دنیایەكی مادی و خەونی 

پەمەیی نەزۆكدان.

 »تەمەنم 17 س������اڵ ب������وو، كوڕێكی پوورم لە 
هەن������دەران گەڕای������ەوەو لای داپیرەم������ان میوان 
بوو، ئەو زۆر س������ەیری دەكردم، منیش پێموابوو 
عەتفێكی برایانە و خزمانەیە، بۆیە بەلامەوە زۆر 
ئاسایی بوو، بەڵام نەمزانی ئەو نیازی چەپەڵە. 
چەند ڕۆژێك لە ماڵی داپیرەم مایەوە، بەیانییەك 
داپیرەم لەگەڵ ژنانی دراوسێ چوونە پرسەیەك، 
كوڕە پوورەكەم هێش������تا خەوتبوو، منیش دوای 
تەواوكردن������ی كارەكانی ناوماڵ چوومە گەرماو 
بۆ جل شوش������تن، نازانم چۆن ب������وو، زۆر گەرم 
بوو، منیش جلەكانی سەرەوەم دەرهێنابوو، لە پڕ 
دەرگاك������ە كرایەوە و ك������وڕە پوورەكەم خۆی كرد 
بە ژووردا، دەستم برد مەكسییەكەم لەبەر بكەم، 
دەس������تی گرتم، لێی تووڕە ب������ووم، دەمی گرتم، 
ئیتر زۆر دڕندانە پەلاماری دام و دەس������تدرێژی 

كردە سەرم«.
س������ارا كچە خاڵی ئەو كوڕەی������ە و بەردەوام كوڕە 
پوورەكەی بە»نەفرەت« دەكات. دوای سڕینەوەی 
فرمێسكەكانی گوتی »دوای ئەنجامدانی ئەو 
تاوان������ە گەورەیە، دنیام لەب������ەر چاو تاریك بوو، 
پێمگوت: تۆ من������ت بێچارە كرد، دەتەوێ یاری 
بە كەرامەتم بكەی؟ بەڵام ئەو گوتی: تۆ دەبیتە 
هاوسەری خۆم و هیچ كێشەیەكمان نابێت، بەڵام 

من پەشۆكا بووم، بەبێ 
ئیرادەی 

گوتی »خۆم س������ووتاند بۆ ئ������ەوەی بمرم، نەك 
ڕیس������وایی ببینم«. بەڵام ك������ە خۆی و دایكی 
دڵنیابوون ناوی ئاش������كرا ناكرێت و مەبەس������تی 
)گ������وڵان( تەنیا وریاكردن������ەوەی هاووڵاتییانە، 
هێور بوویەوەو گوتی »باشە هەموو نهێنییەكانم 

ئەدركێنم با بۆ كچانی دیكە ببێتە پەند«.
س������ارا خۆی بە تاوانبار دەزانی و بە ش������ەرمەوە 
چاوەكان������ی لە هەر نیگای������ەك دەدزییەوە، بەڵام 
پرس������یارەكانی ڕاس������تگۆیانە وەڵام دەدای������ەوە. 
دایكی كە هاوەڵی نەخۆش������خانەی بوو، ئێمەی 

بەجێهێشت، ساراش سفرەی دڵی كردەوە.
وەك خۆی باس������یكرد ئەو كچی گەورەی دایك 
و باوكێكی خوێندەوار و ڕۆشنبیرە، كە باپیرەی 
كۆچی دوای������ی كردووە، داپی������رەی تەنیا بووە، 
چونكە هەموو كچ و كوڕەكانی لە ماڵ و حاڵی 
خۆیاندا بوون، سارا بە ڕەزامەندی دایك و باوكی 
لەلای داپیرەی دەژی. لە تەمەنی شەش ساڵی 
خراوەتە بەر خوێندن و لە قوتابییە زیرەكەكان بووە. 
سارا زۆر هۆگری داپیرەی دەبێت و هەردووكیان 

لەو ژیانە هاوبەشەیان زۆر ڕازی دەبن.
س������ارا كاتێك وەڵامی ئەو پرس������یارە دەداتەوە كە 
هۆكاری خۆسووتاندنەكەی چی بووە، فرمێسكە 
قەتیس ماوەكانی بە سەر گۆنای ئاڵیدا گلۆرە 
دەبێتەوە و هێ������دی هێدی بەمجۆرە نهێنییەكانی 

دەدركێنێ.

كچێك������ی خ������اوەن بڕوانام������ە، دوای ئەوەی 
پورزاكەی دەستدرێژی دەكاتە سەری، خۆی 
دەسووتێنێت، ڕاشكاوانەش بۆ گوڵان دەدوێ 
و پەردە لەسەر هەموو نهێنییەكانی لادەدات.

دیاردەو  تا هەنوكەش  ئافرەتان  خۆسووتاندنی 
قەیرانێكی ناو كۆمەڵگەیە كە بنبڕ نەكراوە، 
هۆكارەكانیش������ی زیاتر بۆ نائومێدی لە ژیان، 
نەخۆشی دەروونی و تۆڵەكردنەوە دەگێڕنەوە. 
قوربانیانی ئ������ەم دیاردەی������ە زۆرجار ڕێژەی 
س������ووتانەكەیان زۆرە و گیانی������ان لەدەس������ت 
دەدەن، لە ئەگەری مانەوەش������یان دەبێت تا دوا 

هەناسەی ژیانیان بە پەشیمانی بژین.
س������ارا ناوی خ������وازراوی كچێكی دەرچووی 
پەیمانگ������ەی هونەرەجوانەكانی هەولێرە كە لە 
تەمەنی 24 س������اڵیدا پێش������وازی لە مەرگ 
كردووە. ئەو لەسەر قەرەوێڵەیەكی نەخۆشخانە 
ڕاكش������ابوو، دایكی بە چاوێكی پڕ فرمێسك 
لێی دەڕوانی. جەس������تەی بەگش������تی لەفاف 
كرابوو، تەنیا س������ەری بەدەرەوە بوو، بە چاوە 
ڕەش و گەش������ەكانی س������ەیری دەوروب������ەری 

س������ەرەتا  دەكرد،  خۆی 
ئامادەنەب������وو هی������چ 

بكات،  قس������ەیەك 
ب������ە  تەنی������ا 

تووڕەیی������ەوە 

كچێكی خاوەن بڕوانامە، دوای ئەوەی پوورزاكەی دەس������تدرێژی دەكاتە س������ەری، خۆی دەسووتێنێت، 

راشكاوانەش بۆ گوڵان دەدوێ و پەردە لەسەر هەموو نهێنییەكانی لادەدات.

ئەو ناپاكەی دەستی بڕیم، 
حاشای لە تاوانەكەی كرد

لەس������ەربان بەربووەتەوە، ئەوانیش ڕۆیشتن 
و گوتیان بی������ری لێدەكەینەوەو وەڵامتان 
دەدەینەوە، بەڵام هەر ئەو ڕۆیش������تنە بوو 
نەگەڕانەوە، دواجار كوڕێكی ناس������یاوی 
خۆم������ان هاتە داوام، م������ن زۆر پاڕامەوە 
ك������ە چیدیكە بریندارم نەكەن و لەوە زیاتر 
ئ������ازاری دەروونی������م نەدەن، ب������ەڵام ئەوان 
گوتی������ان ئ������ەوە خزمی خۆمان������ە و خزم 
گۆشتیش������ت بخوا ئێس������قانت ناشكێنێ، 
بەڵام دیس������ان ئازارەكان دووبارە بوونەوەو 
برینەكانیش كولانەوە، كوڕە قەرداریش������ی 
كردین������ەوە و گوتی: مادام كچەكەتان بە 
كەڵكی شووكردن نایەت، بۆ خەڵك ماندوو 
دەكەن؟ ئەو ش������ەوە خ������ەو نەچووە چاوم، 
ڕاپۆرت بوو ب������ە دێوەزمە و مۆتەكە، كە 
ڕۆژ ب������ووەوە چوومە ن������او گەرماوەكە و 
لە ش������وێنی تاوانەكەدا ئاگرم لە جەستە 
بێنرخەكەی خۆم ب������ەردا، بۆ ئەوەی ئەو 
نهێنییە خەفەكراوەی دەروونم نەدركێنم«.

پزیش������كانی س������ارا ئاماژەیان بەوە دا كە 
ڕێ������ژەی س������ووتانەكە زۆر نییە و هیچ 
مەترس������ییەكی لەسەر نەماوە، بەڵام سارا 
لە كۆتاییدا ئامۆژگاری هاوڕەگەزەكانی 
دەكات كە »هیچ كاتێ������ك فریو مەخۆن 
و هەرگیزی������ش پەن������ا بۆ خۆس������ووتاندن 

نەبەن«.

پزیشكی س������اختە« دروستدەكەن و دواتر باوكی 
س������ارا ئاگاداردەكەنەوە كە س������ارا لە س������ەربان 
بەربۆتەوە و ڕاپۆرتی پزیش������كییان هەیە كە بە 

هۆی ئەو ڕووداوە كچێنی نەماوە.
ئەو كارەساتە لەلای س������ارا ببوو بە گرێیەكی 
گەورەی دەروونی، سەرەڕای ئەوەش لە خوێندن 
دانەب������ڕا و دڵش������كاوانە پەیمانگ������ەی هونەرە 
جوانەكانی ت������ەواو كرد، ب������ە درێژایی ماوەی 
خوێندنی لە پەیمانگە بە هۆی ڕێكوپێكییەوە 
زۆر ل������ە كوڕەكان خۆیان لێ������ی نزیك دەكردەوە، 
ب������ەڵام ئ������ەو هەموویانی ڕەتك������ردەوە، چونكە 
كچێكی ئاسایی نەبوو.. »رۆژ لە دوای ڕۆژ 
داواكاری������م زیاتر دەب������وو، منیش بێ بیر كرنەوە 
ڕەتمدەكردنەوە، ئامادە بووم هەموو تەمەنم تەنیا 
بم، بەڵام كەس ب������ەم نهێنییە قێزەوەنەم نەزانێ، 
كچانی تر كە خوازبێنییان دەهات، باسی ماڵ 
و خش������ڵ و سەروەت و س������امان و بڕوانامەیان 
دەك������رد، منیش پێچەوانەی ئ������ەوان تەنیا باس 
باس������ی ڕاپۆرتە لەعنەتییەكەم بوو، لەم دواییە 
كوڕێكی پۆلیس هاتە داوام، تەنیا بڕوانامەی 
س������ەرەتایی هەبوو، داپیرەم پێیگوتم: لە كەلی 
شەیتان وەرەخوارێ و لەم كوڕە باشترمان دەست 
ناك������ەوێ، دواجار دایكیش������م ڕازی كردم، بەر 
لە هەموو ش������تێكیش باوك������م هەواڵی ڕاپۆرتە 
پزیش������كییەكەی پێدان و گوتی ب������ە منداڵی 

خۆم ماڵی داپیرەم بۆ چەند ڕۆژێك جێهێش������ت 
و چوومەوە بۆ ماڵی باوكم، كوڕە پوورەكەشم بە 
پەلە هەڵهات و بۆ هەندەران گەڕایەوە، پێیوابوو، 

دایك و باوكم ئاگادار دەكەمەوە«.
وەك س������ارا باس������یكرد، داپیرەی زۆر بێ ئۆقرە 
دەبێت و دەچێت بە شوێن سارادا و لەگەڵ خۆی 
دەیهێنێت������ەوە بۆ ماڵەكەی، بەڵام ڕەنگ زەردی 
و خەمۆكی س������ارا، لەلای دەبێتە جێی پرسیار 
و ب������ەردەوام بەرۆكی س������ارا دەگرێت بۆ ئەوەی 

هۆكاری خەم و ئازارەكانی ئاشكرا بكات. 
»داپیرەم زۆر جێی متمانەیە، ئەو دایكایەتیشی 
بۆ كردووم، هیچم لێنەدەش������اردەوە، بۆیە ناچار 
بووم لە ڕاستی ڕووداوەكە ئاگاداری بكەمەوە، 
داپیرەش������م داوای ك������رد ئەو نهێنیی������ە بپارێزین، 
چونكە گەر باوكی بەم كارەساتە بزانێ، نەك هەر 
كوڕە، بەڵكو دایكەكەشی دەكوژێت كە خوشكی 
خۆیەتی، دوای ماوەی������ەك داپیرەم پوورمی لەو 
تاوانەی كوڕەكەی ئاگادار كردەوە، داواش������یكرد 
بەپەلە مارەم بكەن، بەڵام كوڕە حاشای لە كردنی 
ئەو كارە كرد، پووریش������م زۆر هەوڵیدا كوڕەكەی 
بمخوازێت و كۆتایی بە كێشەكە بهێنرێت، بەڵام 
ئەو ناپاكەی دەستی بڕیم، حاشای لە تاوانەكەی 

كرد«.
سارا ئەوەش ناشارێتەوە كە داپیرەی دوای ئەوەی 
ل������ەو هەوڵە نائومێدی دەبێ������ت، لەگەڵ پووری 
ڕێكدەكەون و »بە پارەیەك������ی زۆر ڕاپۆرتێكی 

ســــــارا: خـــۆم ســووتــانـد بۆ ئــــــــــەوەی بمرم نەك ڕیسوایی ببینم

هیچ كاتێك فریو مەخۆن و هەرگیزیش 
پەنا بۆ خۆسووتاندن نەبەن


